
Lemari eustsiz 
Erretina erorketa gertatu zait ustekabean 

ezkerreko begian, irukurleak badakikeenez. 
Eta ezbehar honen ondorioz, eta besteak 
beste, neure bost lagunekin batera Madrilera 
eta gatzeletara ezin agertu. Zoritxarrez! 
Behin bederen berri onekin agertu ahal izan 
baikinen. 

Baina, bego hori horretan 
Ospital izazio egun horietan, jendea 

dexente ikusi dut. Eta. nola ez, behin eta be-
rriz gertatu da gela harian PNVaren krisiari 
buruzko mintzagaia. Garaikoetxea arrazoin 
itunengatik «aparato»ak baztertu zuenez ge-
roztik, baita PNVtik at ere, zer egosten ari 
ote den kezka gauza nabarmena baita. 

Hots, oso oker ez banago, krisi hori gero-
nen ikuspuntutik begiratzeko eta juzkatzeko 
momentoa etorri da; eta ez batere gureak ez 
diren esames edo irizpide soilen eraginez. 

Joan den mendean, jakina denez, nekaza-
rien artean batez ere (eta, oro har, gure arba-
soak nekazariak zirela esan behar dugu), kar-
lismoa sustraitu zen tinko gure herrian: 
bertako indar poliliko nagusia bihurtu arte. 

Mende honen haseran, horretara, PNVak 
zabaltzen zuen mezu abertzalearen eraginez, 
karlismoaren nagusigo hura zaharrakatzen 
hasi zenena, halako kezka sakona zabaldu 
zen bazterretan «eta orain zer?». Eta 1936ko 
gertakari larriak mamitzean, denaz gain hiz-
kuntz eta ekonomi arrazoinengatik batera, 
krisiaren erdian lehertu zen espainiatar mili 
tarren ekintza. Abertzaletasunaren hazkun-
dea Gipuzkoan eta Bizkaian aurreratu xamar 
bazegoen ere. Araban eta Nafarroan formu-
lazio zaharrak irauten zuen gailen. Gerozko 
ondorioak ezagunak dira: gure arteko zati-
keta sakonago egin zen. 

Gure herrian ia mende oso batez ongi 
erroturik egon den PNVaren krisiaren ga-
rrantzia gutxiesterik ez dago, beraz. Euskal 
politikaren alorrean aspaldi honetan gertatu 
den kinkaldirik larriena dugu begien aurrean 

Eta kaskarinkeria litzateke Artea-ko bileren 
ondorioen garrantziaz ez konturatzea. 

Baina, gorago esan dugunez, geure balo-
reen arauera (geure balore abertzaleen 
arauera, hobeki) neurtu behar ditugu aste 
hauetako gertakariak. Bestela esanda geure 
lemari tinko eutsiz. Eta Askapen Nazionala-
ren ikuspuntutik dena begiratzen dugularik. 

Kondaira sekula bi aldiz modu berean ma-
mitzen ez bada ere, gaurko egoera hau ez da 
funtsean guztiz berria. Desbideratutako zu-
zendaritzak eramanik, bigarren aldiz dago 
gaur Euskal Herria Navarra; Vascongadas za-
tiketan eta errejionalismo eskuindar eta pro-
bintzialistaren aurrean kokaturik. Zeren-eta 
orduan ere, Arana-Goirik Etxabe-Sustaeta-
ren kontra orrialde argitsu haiek idatzi zitue-
nean, karlisten programan «reintegración 
foral plena» delakoa aipatzen baitzen, halako 
autodeterminazio-segurantzi gisa. Baina agin-
taritzaren praktika gero eta probintzialistago 
eta erdaltzaleago egiten zelarik. 

Lemari eutsi, otoi. 

Hortik zehar. adibidez, «gobernabilidad» 
hitza aipatzen da aste hauetan. Are harriga-
rriagoa, POSE-koek darabilte: «Hay que ga-
rantizar la gobernabilidad del País Vasco» 
(Nafarroa gabe, noski). Zer adierazten da 
hitz polit horien atzean? Gauza bat segurtatu 
behar dela: euskal nazio-arazoa konponduta 
balego bezalaxe, gainerako probintzietan be-
zalaxe, lortu behar dela gobernagarritasun 
hori. Garbikiago mintzatuz. Hego-Euskal 
Herriaren erdibiketa ahaztuz, Konstituzioak 
markatu digun menpekotasuna onartuz, auto-
determinazio-eskubidea alde batera utziz. Er-
tzantza Avilako Polizi-Eskolan prestatuz, gu-
dariak zapuztuz, eta abar, eta abar. Hitz 
batez: «Sintiéndonos cómodos». Argitu beha-
rrik ba ahal dago, ordea, «gobernagarritasun» 
hori gure nazio-ukaeraren gainean eraiki 
nahi dela? Eta neo-karlismo hutsa dela? 

PNVaren krisiari buruzko gure jarrera, ho-

rregatik, ezin izan daiteke «erosotasun» ho-
rren atzetik ari diren burukideen jarrera bera. 
Are gutxiago PNVa oportunista litsagalduz 
mukurru bete ondoren. Gure irizpidea eta 
PNVtar asko eta askorena berdinak ez izatea, 
ez da inondik ere harrigarria. Seinale ona da, 
hain zuzen 

Gauza antzekoa gertatzen zaigu «escisión» 
hitzari buruz. (Bidenabar esateko: «erdibi-
keta» hitza ez dugu aste hauetan askotan en-
tzun). Zeren-eta, zer da erdibituko omen 
dena? Zer joko politikotan ari izan da? As-
paldi honetan (eta ez azken hamar urteotan 
bakarrik: gogoan har, adibidez. PNVak ur-
tero-urtero eta har urtez PSOEkin izenpetu 
duen «Pacto de Bayona» hitsa: edo ta, fran-
kismoaren amaierakoan, «Frente Aber-
tzale»an buruzko jokabidea) PNVak dena 
egin du PSOErekin moldatzeko eta ezker 
abertzalea likidatzeko. Bai politikaren alo-
rrean, eta bai kultur herri-mogimenduen alo-
rrean ere. Horrela jokatu duen blokearen er-
dibiketaren aurrean gaude; eta ez sabindar 
edo montzondar omen litzatekeen multzo 
abertzale seguro batean. 

Ezin dezakegu guk espero izan eskuindar 
abertzaleengandik ekonomi alorrean ere al-
dakuntza soziolistak ekarriko lituzkeen pro-
jektuaren aldeko laguntzarik. Hori ez; eta 
ongi dakigu. 

Estatuaren barruko «marko» famatu horri 
buruz, berriz, eskubide osoa dugu abertzale 
omen den PNVagandik (edo zatiketaz sor-
tuko omen diren bi taldeengandik) jokabide 
abertzalea sendoak jasotzeko. Ez baita kasoa 
aspaldidanik. 

Orain artekoa oso hitsa izanik, geroak era 
bakiko du gure jarreraren gakoa. Erdibiketa 
larria litzateke. Baina orain arteko beraske-
riak ere, ez dira fruitu ugarien ekarle izan. 

Ez guretzat bederen. 

(*) Idazlea 


